
Hozirgi kunda oliy ta’lim tizimiga innоvatsiyalarni tatbiq etish hayotiy zaruratga 

aylanib bоrmоqda, chunki оliy  ma’lumоtli,  malakali  mutaxassislarni  tayyorlashga  

boʻlgan  talab  kun  sayin  оrtib  bоrmоqda. Оliy ta’limda belgilangan davlat ta’lim 

standartlarini jоriy etish va bajarish mas’uliyati оliy oʻquv yurti zimmasiga tushadi. 

Hozirgi kunda ta’lim tizimining yuqori rivojlanishi tufayli ta’lim mazmuniga, 

kasbiy pedagogik tayyorgarlikka amaliy va nazariy yondashuvlarni qayta koʻrib 

chiqish zarur. Hozirgi kunda Amaliy matematika mutaxassislarni tayyorlashda 

“Hisoblash usullari” fanini oʻqitishda  innovatsion usullardan foydalanish dolzarb 

masalalardan biri. “O‘zbekiston Milliy ensiklopediyasi”da yozilishicha, “innovatsiya” 

tushunchasi quyidagicha mazmun va tushunchalarga ega: “Innovatsiya (ingl. 

“innovations” – kiritilgan yangilik, ixtiro) –  

1) texnika va texnologiya avlodlarini almashtirishni ta’minlash uchun 

iqtisodiyotga sarflangan mablag‘lar;  

2) ilmiy-texnika yutuqlari va ilg‘or tajribalarga asoslangan texnika, texnologiya, 

boshqarish va mehnatni tashkil etish kabi sohalardagi yangiliklar, shuningdek, ularning 

turli sohalar va faoliyat doiralarida qo‘llanishi[1]. O‘zbekiston Respublikasi  

Prezidentining Oliy Majlisga Murojaatnomasida mamlakatimiz zamonaviy  

yuksalishga  erishish maqsadida innovasion rivojlanish bosqichiga kirganligini e’tirof 

etilgan.  “Innovatsiya – bu kelajak degani. Biz buyuk kelajagimizni barpo etishni aynan 

innovasion g‘oyalar asosida boshlashimiz kerak. Chunki zamon shiddat bilan 

rivojlanib borayotgan hozirgi davrda kim yutadi? Yangi fikr, yangi g‘oyaga, 

innovatsiyaga tayangan davlat yutadi”[2]. Bu ta’lim sohasida yangi texnologiyalarni 

joriy etishni oʻz ichiga oladi, bu esa maʻlum xususiyatlarga ega: 

✓ Innovatsiya dolzarb masalalar va muammolarni hal qilishga qodir;  

✓ Innovatsion texnologiyalarni joriy etish rivojlanishning yangi bosqichiga 

olib chiqishga yordam beradi;  

✓ Innovatsion texnologiyalarni joriy etish tufayli oliy ta’lim sohasida 

xususan universitetlarda oʻqitishning yaxlit bir tizimini buyurtmachilar uchun 

takomillashtirilmoqda.  

Ta’lim texnologiyalaridagi innovatsiyalar, kelajakdagi mutaxassislarning kasbiy 

qiziqishlari va talabalarning individual, shaxsiy qobiliyatlarini xususiyatlarini hisobga 

olish kerak[3]. Buning uchun innovatsion usullarni qoʻllashni kadrlar tayyorlashning 

maqsad va vazifalarini tushunish bilan uygʻunlashtirish kerak. Pedagogik 

adabiyotlarda ta’kidlanganidek, innovatsion usullar ta’lim jarayonini rivojlantirish va 

ijtimoiy hayotning turli sohalari uchun yuqori darajadagi mutaxassislarni tayyorlashga 

qaratilgan koʻplab ta’lim texnologiyalarida aks ettirilgan. 

Amaliy matematika mutaxasislarini “Hisoblash usullari” fanini oʻqitishda bilim 

va koʻnikmalarni shakllantirish, ularni mustahkamlash uchun sharoitlar innovatsion 

texnologiya orqali shakllantriladi. Oʻqituvchilar tomonidan oʻqitishning innovatsion 

texnologiyalaridan foydalanish turli fanlarni oʻrganish va oliy ta’lim tizimida 

talabalarning ijodiy fazilatlarini rivojlantirishga yordam beradi. Innovatsion 

oʻqitishning yangi texnologiyalarini joriy etish tufayli har bir talaba oʻz oldiga quyidagi 

vazifalarni qoʻyishi kerak:  

✓ Mashgʻulotlar interaktiv boʻlishi kerak; 

✓ Talabalar oʻrganilayotgan mavzuga qiziqishlari kerak; 

✓ Oʻquv jarayonida bilim va koʻnikmalarini shakllantirishga, har xil 

sharoitlarga moslashishga, chidamlilikning oʻsishiga, talaba uchun zarur boʻlgan 

koʻnikmalarga oʻz hissasini qoʻshishi kerak.  

Shunday qilib, talabalarning mavzuga boʻlgan qiziqishining barqarorligi va 

oʻrganishni boshlashi bilan oʻz-oʻzini tarbiyalash qobiliyatining rivojlanishi, ilmiy 

izlanishlarga boʻlgan qiziqishi innovatsion texnologiyalarning asosiy vazifalaridan biri 

hisoblanadi. 

Talabaga kasbiy koʻnikmalarni amalda qanday qoʻllash kerakligini, buning uchun 

innovatsion texnologiyalarlardan foydalanib darslarni olib borish kerakligini 

tushuntirish kerak. Talabalarning innovatsion oʻqitish jarayoni juda muhim 

hisoblanadi. Qanday boʻlmasin, oʻqituvchi bilimlarni oʻz tajribasidan kelib chiqgan 

holda mavzuni tushuntiradi. Shuningdek, talabalarni javob berishlari orqali tushungan 

ma’lumotlarni javob bera olish orqali baholanadi. Innovatsion texnologiyalar nafaqat 

insonning kasbiy, balki shaxsiy oʻsishiga ham hissa qoʻshish uchun oʻqitish usullarini, 

birinchi navbatda, sevimli mashg'ulotlariga va oʻquv jarayoniga qiziqishlarini oshiradi, 

mavzuni tushunishning ijobiy tomonini, berilgan vazifalarning echimlarini qiynalmay 

topa oladi. 

An’anaviy ta’limda universitetlarni bitirish paytida talabaning koʻnikmalari va 

bilimlari ish beruvchi bilan talaba oʻrtasida toʻsiq yaratar edi. Bu ta’lim muassasalarini 

muammolarga yoʻnaltirilgan ta’limga oʻtishga undaydi, bunda esa qoʻyilgan vazifalar 

muammolarni oʻrganish bilan hal qilinadi. Ta’limning bunday uslublarini joriy etish 

oliy ta’lim tizimida talabalarni tayyorlashni eng muhim yoʻnalishlaridan biridir. 

Talabalarni oʻquv jarayoniga faol jalb qilish orqali tushungan ma’lumotlarini osonroq 

oʻrganadilar. Umuman olganda, oʻqituvchi va talabalar oʻrtasidagi oʻzaro 

munosabatlarni bogʻlashning uchta shakli mavjud:  

✓ Passiv - asosiy harakatlar va tashabbuslar oʻqituvchi tomonidan chiqishi, 

talabalar esa faqat tinglashadi;  

✓ Faol-talabalar va oʻqituvchilar pedagogik jarayonning teng huquqli 

ishtirokchilari hisoblanadi;  

✓ Interaktiv-nafaqat oʻqituvchi bilan, balki talabalar oʻrtasidagi oʻzaro 

munosabatlar, ular oʻz navbatida talabalarning bilim olishga boʻlgan qiziqishlari ortib 

boradi. 

Talabalar uchun qulay sharoitni yaratish, oʻquv jarayonida oʻz muvaffaqiyatlarini 

his qilishi, innovatsion oʻqitish usullarining maqsadi hisoblanadi. Yuqorida aytib 

oʻtilganidek, innovatsion ta’lim birinchi navbatda talaba bilan muloqotni oʻz ichiga 

oladi, lekin nafaqat oʻqituvchi va talaba oʻrtasida, balki talaba-talaba bilan ham 

muloqotni ta’minlaydi.  

Innovatsion oʻqitish usullariga qoʻyidagi vazifalar qoʻyilgan: 

✓ talabalarning intizom va oʻz-oʻzini tarbiyalashga boʻlgan qiziqishini 

uygʻotish; 

✓ talabalarning oʻz fikrlarini ayta olishlarini shakllantirish va oʻz fikrlarini 

himoya qilish qobiliyatini rivojlantirish; 

✓ kasbiy koʻnikmalarni shakllantirish; 

✓ oʻqitiladigan mavzularni samarali oʻzlashtirish; 

✓ talabalar tomonidan muammoni hal qilish usullari va variantlarini 

mustaqil ravishda izlash, shuningdek qabul qilingan qarorni asoslash; 

✓ talabalar oʻrtasida faol hamkorlikni oʻrnatish, jamoada ishlashni 

oʻrganish; 

✓ talabaning kompetentsiyasi darajasini shakllantirish.  

Ta’limda turli xildagi innovatsion texnologiyalar mavjud: 

- Dalton texnologiyasi; 

- Case-stadi texnologiyasi(muayyan vaziyatlarni tahlil qilish); 

- Assisment texnologiyasi; 

- Muammoli texnologiyasi; 

- Dizayn fikrlash texnologiyasi. 

Bugungi kunda shunday innovasion texnologiyalardan foydalanib, oʻquv 

jarayonlarini tashkil etilsa, talabalarning o‘z qobiliyati va imkoniyatlaridan yetarlicha 

foydalanadilar[4]. 

Daltоn texnologiyasini ta’lim tizimida asosan XXI-asrning birinchi oʻn yilligida 

rivojlanganligi E.Y.Gusayevaning ilmiy ishlarida ta’riflab oʻtilgan[5]. 

E.Y.Gusayevaning ilmiy ishlari Dalton texnologiyasiga asoslangan boʻlib, unda rus tili 

darslariga takomillashtirilib ishlab chiqilgan. U bir necha bosqishni oʻz ichiga olgan 

boʻlib, dars maqsadlarini oldindan belgilash, individual ta’limni rejalashtirish, 

vazifalarni mustaqil bajarish, soʻngra vazifalarni tekshirish, xatolarni tuzatish kabilarni 

keltirish mumkin.  

Dalton texnоlоgiyasining maqsadi, talabaga oʻzi uchun qulay boʻlgan sharоitda, 

qоbiliyatiga muvоfiq hоlda oʻqish imkоniyatini beradi. Talabaning muvaffaqiyatli 

ishlashi uchun barcha zarur boʻlgan oʻquv qoʻllanmalar, oʻzida barcha uslubiy 

koʻrsatmalarni jamlagan yoʻriqnоmalar taqdim etiladi.  

Daltоn-texnоlоgiyasi quyidagi asоsiy tamоyillar ustiga quriladi: 

• erkinlik tamоyili; 

• mustaqillik tamоyili; 

• hamkоrlik tamоyili.  

Daltоn texnоlоgiyasi - talabalarni oʻqitishda, asоsan uchta erkinlik, mustaqillik, 

hamkоrlikka tamоyilga asоslangan ta’lim jarayoniga uygʻunlashtirish.  Bu Daltоn–

texnоlоgiyasining asosiy falsafasi hisоblanadi.   

Vaziyatga qarab, fan oʻqituvchisi oʻzi uchun qulay boʻlgan usullardan birini 

tanlaydi. Innovatsion texnologiyalarning qoʻllash orqali dars jarayonida tushuntirish 

mavzuning muayyan tamoyillariga rioya qilinishi kerak: birinchi tamoyil: dars 

zerikarli ma’ruza boʻlmasligi kerak va guruhning barcha talabalari oʻrtasidagi oʻzaro 

ta'sirni oʻz ichiga olishi kerak; Ikkinchi tamoyil: bu oʻquv jarayonida barcha 

talabalarning tengligi va har bir talabaga yaxshi muomulada boʻlish kerak; Uchinchi 

tamoyil: har bir talaba oʻz fikrini erkin bildirishi kerak; Toʻrtinchi tamoyil: taklif 

qilingan gʻoyani tanqid qilish qobiliyatini shakllantirish, lekin hech kimning 

shaxsiyatiga tegmagan holda;  Beshinchi tamoyil: dars jarayonida ma’lumotlarni 

shunchaki olish emas, balki oʻz fikrlarini bildirish uchun asos boʻlib xizmat qilishi 

kerak. 

Ushbu tamoyillardan kelib chiqgan holda innovatsion usullarni qoʻllash orqali 

maksimal darajaga erishiladi. Xulosa qilib shuni aytishimiz mumkinki, innovatsion 

ta’limning afzalliklari bir vaqtning oʻzida talabaning bilim va koʻnikmalarini 

rivojlantirishga uchun bir nechta muammolarni hal qilish imkoniyati mavjud. 

Shuningdek, innovatsion texnologiyalar talabalar oʻrtasidagi muomulani yanada 

yaxshi hal qilishga, ijodkorlik darajasining oʻsishiga, individual va guruh bilan ishlash 

jarayonida oʻz fikrini himoya qilish qobiliyatini rivojlantiradi. Innovatsion oʻqitish 

usullarini  an’anaviy usullar oʻrtasidagi yana bir foydali farq shuki, oʻquv jarayonida 

talabalar bir-birlarini tushunishi, mavzu yuzasidan koʻproq savollar almashishga 

imkon beradi. Bu esa talabalarning innovatsion texnologiyalar orqali bilim olishga 

boʻlgan qiziqishlari yanada ortib boradi. 

